
Am Famhair Mosach  (6)
Tràth aon mhadainn, bha am famhair na shìneadh na leabaidh agus e na dhùisg nuair a chuala e ceòl àlainn.  Bha an ceòl cho binn agus gun do shaoil e gur e luchd-ciùil an rìgh a bha a’ dol seachad air a’ chaisteal.  Ach dè a bh’ ann ach lon-dubh beag a’ seinn fon uinneig!  Bha cho fada bho nach cuala am famhair eun a’ seinn anns a’ ghàrradh aige agus gun do shaoil e gum b’ e guth an loin-duibh an ceòl a bu bhreàgha air an t-saoghal.
An uair sin sguir a’ Chlach-mheallain a dhannsa air mullach 
a’ chaisteil agus stad sèideadh na Gaoithe-a-Tuath.  Thàinig fàileadh brèagha thuige tron uinneig fhosgailte.  

“Tha mise a’ smaoineachadh gu bheil an t-earrach air tighinn mu dheireadh thall !” ars am famhair ann an guth toilichte.  Thilg e dheth a’ phlaide agus leum e a-mach às an leabaidh.  Choimhead e a-mach air an uinneig.

Dè a chunnaic e?

A.

Ceart no ceàrr

1. Chuala am famhair an ceòl feasgar.

2. Chòrd an ceòl ris uabhasach math.

3. Bha dùil aige gur e Top of the Pops a bha e a’ cluinntinn.

4. Bha lon-dubh beag a’ seinn air bàrr a’ bhalla.

5. Shaoil leis gur e siud an t-seinn a b’ fheàrr a chuala e riamh.

B.

1. Saoil dè an dà rud a thug air an fhamhaire smaoineachadh gu robh an 
t-earrach air tighinn?
C.

Comharra-ceist no stad-phuing

1. Bidh na caoraich a’ breith nan uan as t-earrach

2. Am bi na h-eòin a’ dèanamh neadan as t-earrach

3. Bidh Seanair a’ cur a’ bhuntàta shìos anns an lot

4. Tha Granaidh math air sgonaichean a dhèanamh

5. An caomh leat a bhith a’ cluich air an tràigh as t-samhradh

6. An urrainn dhut mo chuideachadh le bhith a’ peantadh a’ gheata
D. Facail a tha a’ faighneachd rudeigin

c_?    c_ _ _ _?    c_ _ _?    c_ _ _ _ _?    c_ _ _ _ _?    d_?     

A b_ _ _ _?    An r_ _ _?    Am f_ _ _?    An u_ _ _ _ _ _?  
